
COVID-19 telah diumumkan sebagai pandemik ketika 
penghujung tahun 2019. Sehingga kini virus ini kian 
meledak dengan rakus melumpuhkan status ekonomi 
sesebuah negara. Virus yang terlalu mikro ini mampu 
membunuh jutaan manusia yang kini masih tiada 
penawarnya. Virus yang kian berleluasa ini masih lagi 
tiada penamatnya dengan jumlah pertambahan 
pesakit yang kian melonjak setiap hari. 

Malaysia dalam kepenatan dari segi ekonomi, mental 
dan fizikal namun perlu terus bersemangat untuk 
berjuang dan mengekang pandemik ini sehabis 
mungkin dari terus menjajah seluruh pelusuk negara. 

Walaupun pengkarya masih ‘hijau’ dalam penghasilan 
karya seni namun niat untuk membantu negara dalam 
kempen berbentuk kesedaran kepada masyarakat 
tetap ada biarpun hanya dengan sebuah arca seni. 
Sekurang-kurang dengan terciptanya karya ini ianya 
dapat memberi sumbangan kecil pengkarya kepada 
negara melalui pendekatan seni yang diolah semula 
untuk memberikan satu persepsi tentang status 
pandemik yang kian mengganas dewasa ini. 
Pengkarya mendapat ilham untuk menghasilkan 
karya seni yang bertemakan covid-19 ini setelah 
saban hari disajikan dengan berita-berita tentang 
covid-19 yang tidak putus-putus dengan 
rakusnya meragut nyawa manusia seluruh 
pelusuk dunia secara drastik. 

Warna merupakan elemen seni yang penting dalam 
sesebuah karya. Warna juga menginterpretasi 
pernyataan seni. Dengan warna juga ianya dapat 
membentuk pelbagai takrifan persepsi seni. 
Penghasilan stem-stem struktur virus covid-19 dalam 
arca ini diolah semula dan diaplikasi dengan kesan 
berwarna merah agar kiasan sifat virus yang rakus, 
garang atau ganas itu dapat dijelmakan sebagai satu 
realiti sebenar virus. Stem-stem ini juga diolah 
dengan pelbagai saiz dan distailisasikan dengan 
harapan dapat menyuntik wajah baru sebagai 
satu pernyataan seni yang berbeza.

Media adalah sesuatu yang penting dalam pernyataan 
seni. Pemilihan media yang tepat perlu dititikberatkan 
agar dapat memberikan satu persembahan karya yang 
berkesan di jiwa penonton. Media berupa reben dipilih 
untuk membaluti ‘paper clay’ yang merupakan hasil 
garapan pengkarya sendiri dan diolah secara rawak agar 
dapat menzahirkan kesan radikal terhadap virus ini yang 
sememangnya bersifat subjektif. Pilihan warna yang 
agak suram dan pudar pada keseluruhan arca ini pula 
membantu stem-stem yang timbul berselang-seli 
tersebut agar dapat menonjol dan dominan ke depan 
melalui warna yang lebih kontra. Ini memberikan satu 
kesan dramatik terhadap karektor virus itu sendiri. 
Tambahan pula, saiz stem-stem tersebut adalah 
berbeza dan tidak simetri antara satu sama lain bagi 
menunjukkan sedikit gambaran realiti sebenar virus ini 
yang bersifat sebagai pembunuh tidak mengira mana jua 
tempat atau persekitaran. Beberapa stem di bahagian 
bawah sengaja diletakkan dalam keadaan berbeza untuk 
memberi sokongan dan kestabilan pada arca ini. 
Arca ini juga dibalut beberapa kali untuk menutupi 
bentuk asasnya agar dapat memberi satu keberatan 
yang maksima disamping warna-warna reben tadi 
dibalut mengikut turutan intensiti warna bagi 
menghasilkan tonal yang padu. 

Karya ini amat penting kerana ia memberikan kesedaran 
dan pengetahuan kepada semua pihak khususnya 
kepada masyarakat di luar sana agar lebih prihatin 
terhadap pandemik yang sedang kita lalui dewasa ini. 
Pelbagai kempen telah dihasilkan sentiasa terpampang 
setiap hari di media sosial dan media elektronik demi 
untuk memberi info situasi semasa keadaan pandemik 
terkini. Justeru penghasilan arca ini sedikit sebanyak 
mampu memberi sumbangan dan kesedaran berbentuk 
seni secara metafora tentang pandemik yang sedang 
dihadapi oleh rakyat seluruh dunia agar terus berjuang 
mengekang virus ini dari terus melenyapkan seluruh 
bangsa di muka bumi ini.



DESIGN DECODED 2021 : ART EXHIBITION 

ISBN 978-967-2948-13-1 

9 7 8 9 6 7 2 9 4 8 1 3 1 

W�@� 

I 

Cawangan Kedah 
UNIVERSITI Kampus Sungru Petan1 

:;,..!.." TEKNOWGI 
- MARA 


	Blank Page



